
An Chéim Gearáin Fhoirmiúil
Nuair a fhaightear d’fhoirm/do theachtaireacht gearáin

• Cuirfear do ghearán chuig an mBainisteoir Roinne atá freagrach as an réimse atá i
gceist.

• Tabharfaimid aitheantas do do ghearán laistigh de 5 lá oibre óna fháil.
• Cuirfimid ar an eolas tú maidir le hainm agus post an Bhainisteora Roinne atá ag

déileáil le do ghearán.
• Gheobhaidh tú freagra iomlán laistigh de 20 lá oibre sa chás is go mbaineann an

gearán go hiomlán le gníomhartha Fhorbairt na Sionna.  Mura féidir sin a dhéanamh
eiseofar am freagartha athbhreithnithe agus
tuairisc dul chun cinn.

Céim Achomhairc 
Mura bhfuil tú sásta leis an bhfreagra a fhaigheann
tú sa chéad chéim gearáin tá tú i dteideal
achomharc a dhéanamh tríd an fhoirm faoi iamh
leis an gcéad fhreagra a chomhlánú atá le fáil
freisin ar ár láithreán gréasáin www.shannon-dev.ie

Breithníonn Coiste Athbhreithnithe Inmheánach
Fhorbairt na Sionna, atá comhdheánta de thriúr
Stiúrthóirí Grúpa, na hachomhairc ar fhreagraí
chuig Gearánaigh.  Is é polasaí Fhorbairt na Sionna
ná nuair a fhaightear gearán a bhaineann le hábhar
a bhfuil duine de na trí chomhalta freagrach as ní bhíonn aon bhaint ag an gcomhalta
Coiste sin leis an Athbhreithniú Inmheánach chun leasa trédhearcachta agus
cupóireachta.

A luaithe is a bheidh an t-achomharc faighte:
• Tabharfaimid aitheantas do d’achomharc laistigh de 5 lá oibre óna fháil; 
• Fiosróidh an Coiste do ghearán agus comhlánóidh siad tuairisc bunaithe ar gach a

bhfuair siad amach.
• Gheobhaidh tú freagra iomlán scríofa laistigh de 20 lá oibre ón lá a bhfuaireamar do

litir nó cuirfimid ar an eolas tú maidir le haon mhoill agus tabharfaimid dáta nua duit
maidir le cén uair ba cheart duit freagra a fháil.

Má bhíonn tú tú fós míshásta tá sé de cheart agat an scéal a chur faoi bhráid an

CAIRT SEIRBHÍSÍ CUSTAIMÉIRÍ FHORBAIRT NA SIONNA

Is é Forbairt na Sionna an t-aon chuideachta forbartha réigiúnaí tiomanta atá in Éirinn. Is é
cúram Fhorbairt na Sionna forbairt réigiúnach, tionscail agus turasóireacht a spreagadh i
réigiún na Sionainne.  Tá contaetha an Chláir,
Luimnigh, Oirthear Uíbh Fhailí agus Tuaisceart
Chiarraí i gceist anseo.

Is é misean Fhorbairt na Sionna ná a bheith ina
ceannródaí ar fhorbairt réigiúnach in Aois an Eolais
agus le dhá scór bliain anuas tá an Chuideachta ag
obair go rialta le "páirtnéirí" difriúla ón earnáil
reachtúil, ón earnáil pobail agus ón earnáil
phríobháideach chun an réigiún a fhorbairt go barr
a mhaitheasa.  Is é príomhfhócas Fhorbairt na
Sionna ná na riachtanais chriticiúla nó na bacanna
ar fhorbairt sa réigiún a aithint agus réiteach orthu sin a spreagadh agus a threorú.
Nochtann an Chuideachta a smaointe maidir le saincheisteanna forbartha réigiúnaí mar
rochtain ar aerfoirt, infrastruchtúr iompair agus ceangail leathanbhanda agus imríonn sí
ról ceannaireachta tábhachtach maidir leis na nithe sin.

I measc ár bpríomhghníomhaíochtaí tá:
• An earnáil tionscail dhúchasaigh i Réigiún na Sionainne a fhorbairt agus a láidriú agus

cultúr gnó aois an eolais a chruthú trí thacaíochtaí atá dírithe ar fhiontar.
• Leanúint d’fhorbairt agus do bhainistiú an Saor-Chrios na Sionna mar shuíomh ar

chaighdeán domhanda d’infheistíocht idirnáisiúnta agus dhúchasach i seirbhísí trádála
idirnáisiúnta agus déantúsaíochta;

• Forbairt agus bainistiú ar phortfóilió maoine na Cuideachta ar bhealach atá dírithe ar
thráchtáil mar uirlis forbartha eacnamaíochta a chuidíonn chun forbairt réigiúnach
chothrom a bhaint amach ar fud réigiún na Sionainne.

• Líonra Eolais Fhorbairt na Sionna a fhorbairt – líonra de shuímh ghnó teicneolaíochta le
naisc dhíreacha chuig institiúidí oideachais triú leibhéal. Áirítear sa líonra Páirc
Náisiúnta Teicneolaíochta i Luimneach, Páirc Teicneolaiochta Chiarraí, Páirc
Teicneolaíochta Thiobhraid Árann i nDurlas, Ionad Teicneolaíochta Bhiorra in Uíbh Fhailí
agus Páirc Aois an Eolais Inse i gCo an Chláir;

• Cláir mhargaíochta turasóireachta, táirgí nua turasóireachta agus seirbhísí eolais do
chuairteoirí a fhorbairt i Réigiún na Sionainne i gcomhar leis an Tionscal chun freagairt
go forghníomhach do na dúshláin atá ag baint le Turasóireacht na hÉireann.

• Forbairt réigiúnach a spreagadh agus a threorú ag leibhéal uirbeach agus ag leibhéal
tuaithe chun uilechuimsitheacht eacnamaíochta agus forbairt spásúil chothrom a
chinntiú.

• Gnónna turasóireachta tráchtála a fhorbairt m.sh. dinnéir i gcaisleán agus tarraingtí
don chuairteoir a thagann ó lá go lá trí fhochuideachta a bheadh in úinéireacht go
hiomlán – Shannon Castle Banquets & Heritage.

ÁR DTIOMANTAIS SEIRBHÍSE

Tá Forbairt na Sionna tiomanta leas a bhaint as na prionsabail Seirbhísí Custaiméirí ar
Ardchaighdeán don Earnáil Phoiblí agus Scoth-Ghnó chun athbhreithniú leanúnach a
dhéanamh ar sheachadadh seirbhísí agus é a fheabhsú.

Tráthúlacht agus Cúirtéis
Ár bpríomhthéama ná freagra tráthúil, leanúnach agus tairbheach a thabhairt ar
riachtanais ár gcustaiméirí.  Táimid tiomanta ár seirbhísí a sholáthar ar bhealach
cúirtéiseach agus múinte.

Chun a chinntiú go bhfaigheann cliaint an caighdeán is airde seirbhíse:
• Ní mór don fhoireann a dteachtaireacht guthphoist a thabhairt cothrom le dáta ar

bhonn laethúil; 
• Ní mór don fhoireann freagra a thabhairt ar theachtaireachtaí guthphoist chomh luath

agus is féidir ach gan é a bheith tráth nach deireanaí ná 2 lá oibre ón lá a bhfilleann
siad ar ais chuig an oifig;

• Tá oiliúint shonrach curtha ar fhoireann a bhíonn i mbéal an phobail ó thaobh
bainistíocht ar fhiosruithe ó chustaiméirí; 

• Tabharfar aitheantas laistigh de chúig lá ar chomhfhreagras a éilíonn freagra ar ais. 
• Beidh ainm agus uimhir teagmhála ar gach comhfhreagras.

Eolas
Cuirfear gach eolas a sholáthróidh Forbairt na Sionna do chustaiméirí ar fáil i leagan
amach soiléir, simplí agus cruinn.

Éiteas Comhionannais agus Éagsúlachta chomh maith le Comhionannas Teangacha
Oifigiúla a chur chun cinn.

Tá an ceart ag gach custaiméir ar an gcaighdeán céannna seirbhísí custaiméirí ar
ardchaighdeán.  Cinntítear sin tríd an Acht um Stádas Comhionann 2000 a chomhlíonadh.
Féachfaimid le freastal ar a bhfuiltear ag súil leis uainn trí Ghaeilge.

Rochtain Fhisiciúil
Féachfaimid le hoifigí poiblí inrochtaine, glan, sábháilte a sholáthar le freastal ar dhaoine
faoi mhíchumas agus le riachtanais sonracha 

Comhchomhairle agus Measúnú
Féachann Forbairt na Sionna le dul i gcomhchomhairle lena custaiméirí agus páirtnéirí go
rialta chun diriú ar phríomhriachtanais ár gcustaiméirí.

Rogha
Mar fhreagra ar riachtanais ár ngeallshealbhóirí féachfaimid le rogha a
sholáthar maidir le seachadadh seirbhísí.

Custaiméirí Inmheánacha 
Is mór againn saineolas ár bhfostaithe agus féachfaimid go leanúnach a chinntiú
go bhfuil deis acusan forbairt chuig barr a maitheasa chun go mbeidh siad
ábalta ár seirbhísí a sheachadadh go héifeachtach agus go gairmiúil.

Comhordú Níos Fearr
Glacaimid cur chuige páirtnéireachta forghníomhach chun a chinntiú go nglactar
cur chuige comhordaitheach agus lánpháirtiúil maidir le seachadadh seirbhísí.

Gearáin agus Achomhairc
Táimid tiomanta déileáil le gach gearán ar bhealach oscailte, cúirtéiseach agus
trédhearcach mar atá leagtha amach in ár Nós Imeachta Achomhairc atá leagtha
amach thíos

NÓS IMEACHTA FHORBAIRT NA SIONNA MAIDIR LE GEARÁIN
FHOIRMIÚLA AGUS ACHOMHAIRC 
Is é cuspóir Fhorbairt na Sionna ná caighdeán ard seirbhíse a sholáthar ar
bhealach éifeactach agus gairmiúil.   Má mhothaíonn tú nach bhfuair tú an
caighdeán is fearr ba mhaith linn go gcuirfeá ar an eolas muid ionas go mbeimid
ábalta cur lena seirbhís go leanúnach.

Mura féidir gearán a réiteach go díreach le comhalta foirne agus gur mian
leat gearán foirmiúil a dhéanamh iarraimid ort leas a bhaint as nós imeachta atá
leagtha amach thíos chun a chinntiú go ndéileáiltear le do ghearán go
héifeachtach.

Tabhair ar aird le do thoil go bhfuil difear idir gearán foirmiúil a dhéanamh
agus ceist chothabhála nó locht a thuairisciú. Ní rangaítear mar ghearán
iarratas cothabhála nó locht mar shampla. Ní gearán a bhíonn ann nó go dtí
nach gcuirtear i bhfeidhim an gníomh ceartaitheach a gealladh. 

NÓS IMEACHTA MAIDIR LE GEARÁIN FHOIRMIÚLA
Comhlánaigh an Fhoirm Gearáin Chustaiméirí atá le fáil ónár n-oifigí ar fad agus
ar ár láithreán gréasáin www. shannondev.ie. agus más mian leat go seolfaí
Foirm Gearáin Chustaiméirí chugat sa phost téigh i dteagmháil le do thoil leis an
gCeanncheathrú ag 061 361555 agus iarr tú a chur ar aghaidh chuig Rannóg na
nGearán.  Ní mór gach gearán a dhéanamh i scríbhinn nó ar ríomhphost agus ní
mór ainm agus seoladh an ghearánaigh a bheith leis.  Ní mór síniú a bheith le
gach gearán scríofa. 

